
C ჰეპატიტი
სკრინინგის გააქტიურება

ამ ეტაპზე პროგრამის ძირითად გამოწვევას წარმოადგენს ახალ პაციენტთა გამოვლენა და ჩართვა მკურნალობის კომპონენტში. 
პროექტის მასშტაბებიდან გამომდინარე, მკურნალობის კომპონენტში ჩასართავად დამატებით გამოსავლენია დაახლოებით 110 000-120 000 პირი, რისთვისაც 2 300 000-2 400 000 ადამიანის სკრინინგული კვლევის ჩატარებაა საჭირო.
ამ მიმართულებით, სახელმწიფოს მხრიდან გააქტიურებულია სკრინინგული კვლევების კომპონენტი. შემუშვდა და ფუნქციონირებს სკრინინგის ელექტრონული ბაზა, სამედიცინო დაწესებულებებს ვალდებულებად განესაზღვრათ ყველა სტაციონირებული პაციენტისთვის სკრინინგული კვლევების ჩატარება, დამტკიცდა სკრინინგის ეროვნული პროტოკოლი, სახელმწიფო პროგრამების ფარგლებში სკრინინგული კვლევები უტარდება სისხლის ყველა დონორს, ორსულებს ანტენატალური მეთვალყურეობის პერიოდში, პერიოდულად ტარდება კამპანიური ხასიათის კვლევები. მიმდინარეობს პიარ-კამპანია ,,განიკურნე“, რომლის ფარგლებშიც სკრინინგული კვლევები ტარდება მასობრივი თავშეყრის ადგილებში: სტადიონებზე, კონცერტებზე, სხვადასხვა სატელევიზიო პროექტებში. კამპანიის ფარგლებში დაისკრინა .... პირი. სულ პროგრამის დაწყებიდან დღემდე სკრინინგული კვლევა ჩაუტარდა 700 000-მდე პირს. მათგან სულ გამოვლენილია 65 000-მდე anti-HCV პოზიტიური პირი.

პროექტის გაფართოვების მიზნით, ჩვენ მიერ მიღებულია გადაწყვეტილება (რომელიც შესაბამისი სამთავრობო აქტით ძალაში შევა უახლოეს დღეებში), რომ სახელმწიფოს მიერ შესყიდული ტესტ-სისტემები ასევე გადაეცეთ  არასამთავრობო ორგანიზაციებს, რომლებიც მუშაობენ მაღალი რისკის ჯგუფებთან, ასევე აფთიაქებს, რომელთა უმეტესობას განვითარებული აქვს მძლავრი სააფთიაქო ქსელი და ამ ლოკაციებში სკრინინგული კვლევების ჩატარება მაქსიმალურად გაზრდის ბენეფიციარებისათვის გეოგრაფიულ ხელმისაწვდომობას და მნიშვნელოვნად გაზრდის დასკრინული პირების გამოვლენას.

